
Retica: Mitschà cun in igl blau
(lq) la Viafier retica sto quintar
quest onn cun in pitschen defi-
cit. Il svilup economic global ed
il ferm franc svizzer han era tu-
tgà la Viafier retica. Tant tar ils
transports da persunas sco da rau-
ba vegnan ins strusch a pudair
cuntanscher il retgav budgetà.
Grazia a differentas optimaziuns
planisadas e realisadas ad uras tar
las expensas san ils responsabels
tuttina preschentar in quint prest
gulivà. La situaziun economica
precara vegn er ad influenzar la
planisaziun per 2012. Cun ex-
cepziun dal transport da vehi-
chels èsi strusch da quintar 2012
cun in augment dal retgav, anzi il
squitsch sin l’optimaziun dals
custs vegn anc a crescher. La Via-
fier retica ha dentant fidanza che

ch’ella possia dar dumogn a que-
stas sfidas cun in budget solid.

Damai che ilmaunpublic n’in-
demnisescha a partir da 2014 betg
pli il traffic turistic stat laVRavant
ina nova sfida. Quai vala cunzunt
per il Glacier Express e per il Ber-
nina Express che ston vegnir atras
senza indemnisaziuns statalas. La
sperdita possia vegnir cumpensa-
da mo cun in augment dals
pretschs, han tradì il directurHans
Amacker ed il parsura dal cussegl
administrativ Stefan Engler ven-
derdi als meds da massa.

Las entradas or dal traffic da
persunas muntan a radund 90
milliuns ed èn per 7% u per 6,8
milliuns pli bassas ch’il budget e
per 3,8% pli bassas che quellas da
l’onn precedent.

La Partida populara svizra na
possia betg s’extrar dal cus-
segl federal. En quel senn èn
s’exprimids quests dis tant il
cusseglier federal da la pps Ueli
Maurer sco er il schef da frac-
ziun Caspar Baader. Ed en pli-
ras gasettas da la dumengia èn la
pps e l’elecziun persa tema. Il
strategChristoph Blocher attatga

la Partida liberaldemocrata e
cumpareglia ella cun ina secta
che n’haja betg sustegnì la can-
didatura da la pps. Per l’empri-
ma giada tematisescha Blocher
la demissiun. I na saja betg segir
ch’el restia en il presidi da par-
tida. I sa fan valair pliras vuschs
da la basa e da l’intern da la pps
che Blocher giaja.

Blocher vegn sut squitsch

L’aura sa calma puspè
Situaziun generala: La Svizra
schai tranter ina zona da pressiun
auta che sa chatta sur l’Atlantic ed
ina zona da pressiun bassa sur la
Mar da l’ost e sur la Finlanda.
Oz: L’avantmezdi per gronda
part anc ferm neblì e localmain
naiv, il suentermezdi san ins
puspè quintar cun sulegl.
Prognosas: Il mardi
l’avantmezdi anc sulegl
en l’ost, cunter saira nà
dal vest precipitaziuns e parzial-
main naiv. La mesemna ferm ne-
blì e naiv fin sin 400 fin 600 me-
ters. Temperaturas enturn 2
grads. La gievgia per gronda part
neblì, il cunfin da naiv crescha sin
1500 meters. Il venderdi per
gronda part sulegliv e sitg.

Tge taschair penibel»,
aveva remartgà in

schurnalist sper mai. Igl
era durant la sessiun
d’october. Nus sesevan sin
la tribuna dal cussegl
grond. En sala aveva il
president da la cumissiun
da gestiun gist motivà in
credit supplementar da
150 000 francs. Il credit
saja necessari en cas che
Eveline Widmer-Schlumpf
daventia presidenta da la
confederaziun e ch’ins
avess forsa d’organisar ina
festa.

Jau aveva spetgà ch’in
dals deputads tegnia in

pled a favur da la reelec-
ziun da Widmer-
Schlumpf. U ch’insatgi da
la regenza fetschia attent
sin la muntada da la cusse-
gliera federala per noss
chantun. I fiss stà in’em-
prima chaschun per ina
pitschna demonstraziun
patriotic-grischuna.

Ma nagut n’è stà
d’udir. Betg in dals

27 deputads da la pbd
n’avess rut ina lantscha
per la pli prominenta po-
liticra da sia partida.
Nagin dals 120 deputads
da las valladas grischunas
n’avess fatg attent quant
impurtant ch’igl è d’avair
insatgi en la regenza svizra
che n’enconuscha las re-
giuns da muntognas betg
sulet pervi da las vacanzas
da skis. E gnanca in sulet
dals anteriurs collegas da
la regenza grischuna
n’avess appellà a Berna
quant impurtanta che la
reelecziun da Widmer-
Schlumpf è per il pli
grond chantun svizzer che
ha fin ussa gì mo quatter
cussegliers federals. Na-

gut. Mo in taschair peni-
bel.

Ils 19 d’october, quel di
ch’il credit supplemen-

tar per la festa è vegnì
tractà en il cussegl grond,
n’eran las ensainas per ina
reelecziun anc betg uschè
favuraivlas. Tuttina èsi da
smirvegliar che nagin n’ha
demussà curaschi. I pareva
sco sche nagin na cartess
en la schanza d’ina re-
elecziun. Sco sche tuts
pensassan che la festa da la
presidenta da la confede-
raziun na vegnia mai ad
avair lieu en il Grischun.

Uss ha ella lieu – la
gronda festa. Proxi-

ma gievgia parta da mezdi
il tren spezial da Berna. A
las 14.00 arriva il tren a
Maiavilla e la presidenta
da la confederaziun dal
2012 vegn beneventada
sin territori grischun.
In’ura pli tard va in til cun
la prominenza politica tras
la citad da Cuira. En l’au-
ditori da la Banca Chantu-
nala Grischuna ha lieu
l’act festiv. La saira cunti-
nuescha la festa a Favugn
cun aperitiv per la popula-
ziun ed ina tschaina en la
sala da gimnastica.

Quel di vegni a dar
laudavaglias senza

fin. Ils deputads dal cus-
segl grond èn dal reminent
er envidads e la regenza
grischuna era. Ils
politichers vegnan a sa
stgarpar d’astgar tegnair
pleds – per sa stgaudar en
la splendur da la victoria
d’Eveline Widmer-
Schlumpf. Uss èsi simpel
da clamar «hurra!». Ins na
ristga betg da s’exponer
per insatgi che perda forsa
ina battaglia.

Ils pleds e las laudava-
glias ha Eveline Wid-

mer-Schlumpf en mintga
cas merità. Ma gliez avess
ella era gì merità avant sia
elecziun, schizunt en cas
d’ina sperdita.

* Claudia Cadruvi è redactura tar
l’Agentura da novitads rumantscha
(anr) e mamma da trais uffants. Ella è
creschida si a Cuira e viva oz ad Uz-
nach en il chantun da Son Gagl.

Suenter il taschair penibel
cloman tuts «hurra!»

■ CONVIVENZA

Vocabulari
taschair = schweigen
cumissiun = Geschäftsprü-
da gestiun fungskommission
deputà = Abgeordneter
pbd = BDP
ensaina = Vorzeichen
smirvegliar = wundern
til = Umzug
Favugn = Felsberg
laudavaglias = Lobhudelei
sa stgarpar = sich reissen (um)
sa stgaudar = sich wärmen,

sich sonnen
splendur = Glanz
battaglia = Schlacht

Die Kolumne «Convivenza» er-
scheint in der Regel am Montag
in der «Südostschweiz» und in
der romanischen Tageszeitung
«La Quotidiana». Unterstützt wird
das Projekt von der romanischen
Sprachorganisation Lia Ruman-
tscha. Für Leserinnen und Leser,
die nicht Romanisch verstehen,
gibt es im Internet eine deutsche
Übersetzung, und zwar unter
www.suedostschweiz.ch/com-
munity/blogs/convivenza.

OZ

Graubünden
will mehr Geld

